
Efni: Frumvarp til laea um brevtineu á löeum nr. 90/2003 um tekiuskatt (659. mál).
Viðskiptaráð þakkar nefndinni fyrir það tækifæri að fá að veita umsögn um ofangreint frumvarp sem felur 
ísér þreytingar á skattalegri meðferð eftirgjafar skulda.

Viðskiptaráð fagnar því að ráðgert sé að leggja í breytingar á núgildandi reglum um skattalega meðferð á 
eftirgjöf skulda, bæði hvað varðar fyrirtæki sem og einstaklinga. Núgildandi reglur, er kveða á um fulla 
skattlagningu eftirgjafar, eru að miklu leyti ósanngjarnar í garð skuldara sem hlotið hafa slíka eftirgjöf að 
lokinni fjárhagslegri endurskipulagningu.

Það er þannig mat ráðsins að óeðlilegt sé að fyrirtæki og einstaklingar sem hafa komið fjárhag sínum í 
stöðugar horfur í samvinnu við helstu kröfuhafa þurfi að því loknu að bera þungar skattbyrðar. 
Skattlagningu af þessu tagi ætti eingöngu að beina að málamyndar-/gjafagjörningum sem ætlaðir eru til 
skattaundanskota. Beiting slíkrar skattlagningar á eftirgjöf skulda að lokinni fjárhagslegri 
endurskipulagningu er til þess fallið að ýta undir óþarfa gjaldþrot meðal fyrirtækja og heimila -  hagkerfinu 
öllu til vansa. Til ráðstafana hefur verið gripið á þessu sviði hvað einstaklinga varðar, sem er vel, sbr. þær 
breytingar sem gerðar voru á 3. tl. 28. gr. tekjuskattslaga með lögum nr. 46/2009. Eftir standa hins vegar 
fyrirtækin, en um of langt skeið hefur dregist að gera þar breytingar til batnaðar.

Að því sögðu verður þó að hafa í huga stöðu ríkissjóðs, sem er einkar bág um þessar mundir. Frávik frá 
ákvæðum tekjuskattslaga geta veikt þá stöðu enn frekar og því er mikilvægt að vanda til verka við allar 
lagabreytingar af þessu tagi. Það er hins vegar mat Viðskiptaráðs að breytingar þessa frumvarps muni 
koma til með að styrkja stöðu ríkissjóðs til lengri tíma. Með þeim er fyrirtækjum og einstaklingum komið 
til aðstoðar á þann hátt að greitt er fyrir fjárhagslegri endurskipulagningu þeirra, sem dregur úr hættunni 
á frekari rekstrarvanda og jafnvel gjaldþroti.

Með þessum breytingum er því grunnur lagður að öflun skatttekna frá viðkomandi aðilum, sem ella hefðu 
farið forgörðum. Þá eru breytingarnar til þess fallnar að koma í veg fyrir frekari samdrátt í 
atvinnuvegafjárfestingu og einkaneyslu sem leiða myndi af aukinni tíðna gjaldþrota og atvinnuleysis, með 
tilheyrandi samdrætti skatttekna. Heilt yfir má því segja að með frumvarpinu sé verið að ýta undir að 
umsvif í hagkerfinu aukist, sem styrkja myndi stöðu ríkissjóðs. Auk þess hefur sá skattstofn, sem eftirgjöf 
skulda myndar, ekki verið af neinni stærðargráðu undanfarin ár og er ríkissjóður því ekki að missa spón úr 
aski sínum. Að þessu virtu er Ijóst að breytingar frumvarpsins eru öllum aðilum til góðs -  fyrirtækjum, 
einstaklingum, ríkissjóði og sveitarfélögum.

Vegna þessa telur Viðskiptaráð að eftirgefin skuld, að lokinni fjárhagslegri endurskipulagningu, eigi í  heild 
sinni ekki að teljast til skattskyldra tekna. Á það hvort heldur við þegar um er að ræða fyrirtæki eða 
einstaklinga, þó þannig að skattlagningin nái til eins og áður segir má!amyndar-/gjafagjörninga sem ætlað 
er að vera grundvöllur skattundanskota.

Ef það er ekki vilji meðal nefndarinnar að fara þá leið telur Viðskiptaráð að frumvarp þetta feli þó í sér lítið 
skref í rétta átt. Að því sögðu telur undirritaður að skýra þurfi nánar ákvæði frumvarpsins og vísar 
undirritaður þar einkum til misræmis í orðalagi 1. gr. og ummæla í almennum athugsemdum 
frumvarpsins. Skv. 1. gr. þess er fyrirtækjum heimilt að tekiufæra annars vegar 50% og hins vegar 25% af

veittri eftirgjöf, en skv. greinargerð frumvarpsins er þeim heimilt að telia ekki til tekna sömu hlutföll. Ef 
fyrirtæki er heimilt að tekjufæra 25% af eftirgjöf umfram 50mkr., líkt og segir í 1. mgr., hlýtur það að fela í 
sér að því sé heimilt að færa ekki 75% af þeirri eftirgjöf til tekna. Misræmið sést betur á þessu dæmi:

l.gr.|
Eftirgjöf skuidar 250

Rekstrartap ársins/yftrfært frá fyrri árum 20
Eftirgjðf að frádregnu rekstrartapi { 230

Heimitt að tekjufaera 50%, að hámarici 50 mkr.! so
180 !

Heimiit að tekjufaera 25% umfram 50 mkr. 45
Til skattskyMra tekna tetet 95 i

ÍGreinargerð
250

( 20
| 230

50 Heimitt að telja 50% eldd til tekna, að hámarki 50 mkr.
| 180

*
Heimitt að telja 25% ekki til tekna, umfram 50 mkr.

95 Samtala þess sem hefrnift er að telja ekki til tekna
! 135 Til skattskyidra tekna telst

Viðskiptaráð leggur tii að orðalagi greinargerðarinnar verði breytt til samræmis við orðalag 1. mgr. 1. gr. 
svo ekki sé aðfinna misræmi í ákvæðinu sjálfu og lögskýringargagninu sem greinargerðin er.

Þá segir jafnframt í 1. mgr. að fyrirtækjum sé heimiit að færa til tekna 50% af eftirgjöf „allt að samtals 50 
millj. kr.". Samkvæmt dæmi greinagerðarinnar um 60 mkr. eftirgjöf, að teknu tilliti til 40 mkr. jafnað taps, 
ætti þessi tekjufærsla að nema 30 mkr. í dæminu segir hins vegar að 50% dragist frá 50 mkr. og nemur því 
fyrsta tekjufærslan 25 mkr. Samkvæmt þessu er hámark fyrstu tekjufærslu ákvæðisins 25 mkr. í stað 50 
mkr. Það kemur hins vegar ekki heim og saman m.v. orðanna hljóðan 1. mgr.

Til að taka af allan vafa leggur Viðskiptaráð til að dæmi greinargerðarinnar verði breytt á þann veg að 
fullt samræmi sé milli þess og orðalags 1. mgr. 1. gr.

Auk þessa telur undirritaður að skýra þurfi 3. mgr. 1. gr. betur. Þar segir að færa megi eftirgjöf skulda til 
tekna, ef fyrningalegum eignum á móti er ekki til að dreifa, í framtöl næstu þriggja ára. Þetta er svo útfært 
nánar í dæmi greinargerðarinnar og þar segir „Það sem þá stendur eftir máfæra til tekna á þremur árum". 
Orðalag ákvæðisins, lesið samhliða dæminu, má skilja þannig að allar eftirstöðvar hinnar veittu eftirgjafar, 
þ.e. 28,5 mkr. af 60 mkr., megi tekjufæra á þremur árum. Samkvæmt því er í raun ekki verið að falla frá 
skattlagningu eftirgjafar að hluta, sbr. 1. gr., heldur aðeins verið að dreifa eftirstöðvum yfir lengra tímabil. 
Það getur vart verið í samræmi við tilgang frumvarpsins.

Viðskiptaráð leggur til að við 3. mgr. verði breytt þannig að eftirgjöf skulda skv. 1. mgr. megifæra til tekna 
á næstu þrjú ár sé fyrnanlegum eignum ekki til að dreifa.

Viðskiptaráð ieggur til að frumvarpið nái fram að, en hvetur nefndina til að ganga lengra og breyta 
ákvæðum þess þannig þannig afi eftirgjöf skulda að lokinni fjárhagslegri endurskipuiagningu leiði ekki til 
skattiagningar.

Virðingarfyllst,

Haraldur I. Birgisson 
Yfirlögfræðingur Viðskiptaráðs

